
devIgItishatakam

தே³வீகீ³திஶதகம்

ஶ்ரீக³ணேஶாய நம:॥
கிம் தே³வை: கிம் ஜீவை: கிம் பா⁴வைஸ்தேऽபி யேந ஜீவந்தி ।
தவ சரணம் ஶரணம் மே த³ரஹணம் தே³வி காந்திமத்யம்ப³॥ 1॥
அருணாம்பு³த³நிப⁴காந்தே கருணாரஸபூரபூர்ணநேத்ராந்தே ।
ஶரணம் ப⁴வ ஶஶிபி³ம்ப³த்³யுதிமுகி² ஜக³த³ம்ப³ காந்திமத்யம்ப³॥ 2॥
கலிஹரணம் ப⁴வதரணம் ஶுப⁴ப⁴ரணம் ஜ்ஞாநஸம்பதா³ம் கரணம் ।
நதஶரணம் தவ சரணம் கரோது மே தே³வி காந்திமத்யம்ப³॥ 3॥
அமிதாம் ஸமதாம் மம தாம் தநு தாம் தநுதாம் க³தாம் பதா³ப்³ஜம் தே ।
க்ரு’பயா விதி³தோ விஹிதோ யயா தவாஹம் ஹி காந்திமத்யம்ப³॥ 4॥
மம சரிதம் விதி³தம் சேது³த³யேந்ந த³யா கதா³பி தே ஸத்யம் ।
தத³பி வதா³ம்யயி குரு தாம் நிர்ஹேதுகமாஶு காந்திமத்யம்ப³॥ 5॥
ந பு³த⁴த்வம் ந விது⁴த்வம் ந விதி⁴த்வம் நௌமி கிம் து ப்⁴ரு’ங்க³த்வம் ।
அஸக்ரு’த்ப்ரணம்ய யாசே த்வச்சரணாப்³ஜஸ்ய காந்திமத்யம்ப³॥ 6॥
அப⁴ஜமஹம் கிம் ஸாரே கம்ஸாரே வீபதே³ऽபி ஸம்ஸாரே ।
ருசிமத்தாம் ஶுசிமத்தாமஹஹ த்வம் பாஹி காந்திமத்யம்ப³॥ 7॥
மாமஸக்ரு’த³ப்ரஸாதா³த்³து³ஷ்க்ரு’தகாரீதி மாऽவமந்யஸ்வ ।
ஸ்மர கிம் ந மயா ஸுக்ரு’தம் வர்தி⁴தமித³மத்³ய காந்திமத்யம்ப³॥ 8॥
கருணாவிஷயம் யதி³ மாம் ந தநோஷி யதா² ததா²பி வர்தேऽஹம் ।
ப⁴வதி க்ரு’பாலுத்வம் தே ஸீதா³மி ம்ரு’ஷேதி காந்திமத்யம்ப³॥ 9॥
அதுலிதப⁴வாநுராகி³ணி து³ர்வர்ணாசலவிஹாரிணி மயி த்வம் ।
ஸமதேர்ஷ்யயா ப்ரஸாத³ம் ந வித⁴த்ஸே கிம் நு காந்திமத்யம்ப³॥ 10॥
த்³யாம் கா³ம் வாப்⁴யபதம் யதி³ ஜீவாதுஸ்த்வாம்ரு’தேऽந்தத: கோ மே ।
ஹித்வா பயோத³பங்க்திம் ஸ்தோகஸ்ய க³தி: க்வ காந்திமத்யம்ப³॥ 11॥

தே³வீகீ³திஶதகம்

கம் வா கடாக்ஷலக்ஷ்யம் ந கரோஷ்யேவம் மயி த்வமாஸீ: கிம் ।
கிம் த்வாமுபாலபே⁴ऽஹம் விதி⁴ர்க³ரீயாந் ஹி காந்திமத்யம்ப³॥ 12॥
தநுஜே ஜநநீ ஜநயத்யஹிதேऽபி ப்ரேம ஹீதி தந்மித்²யா ।
யது³பேக்ஷஸே த்ரிலோகீம் மாதர்மாம் தே³வி காந்திமத்யம்ப³॥ 13॥
நிந்தா³மி ஸாது⁴வர்க³ம் ஸ்தௌமி புந:க்ஷீணஷட்³க³ஸம்ஸர்க³ம் ।
வந்தே³ கிம் தே சரணே கிம் ஸ்யாத்ப்ரீதிஸ்து காந்திமத்யம்ப³॥ 14॥
கீ³ர்வாணவ்ரு’ந்த³ஜிஹ்வாரஸாயநஸ்வீயமாநநீயகு³ணே ।
நிக³மாந்தபஞ்ஜராந்தரமராலிகே பாஹி காந்திமத்யம்ப³॥ 15॥
த்ரிநயநகாந்தே ஶாந்தே தாந்தே ஸ்வாந்தே மமாஸ்து வத³ தா³ந்தே ।
க்ரு’பயா முநிஜநசிந்திதசரணே நிவஸாத்³ய காந்திமத்யம்ப³॥ 16॥
து⁴தகத³நே க்ரு’தமத³நே ப்⁴ரு’ஶமத³நே யோகி³ஶர்வப⁴க்தாநாம் ।
மணிஸத³நே ஶுப⁴ரத³நே ஶஶிவத³நே பாஹி காந்திமத்யம்ப³॥ 17॥
கி³ரிதநுஜே ஹதத³நுஜே வரமநுஜேத்³தா⁴பி⁴தே⁴ ச ஹர்யநுஜே ।
கு³ஹதநுஜேऽவிதமநுஜே குரு கருணாம் தே³வி காந்திமத்யம்ப³॥ 18॥
க³ஜக³மநே ரிபுத³மநே ஹரகமநே க்லு’ப்தபாபக்ரு’ச்ச²மநே ।
கலிஜநநே மயி த³யயா ப்ரஸீத³ ஹே தே³வி காந்திமத்யம்ப³॥ 19॥
யந்மாநஸே பதா³ப்³ஜம் தவ ஸம்வித்³பா⁴ஸ்வதா³ப⁴யாऽऽபா⁴தி ।
தத்பாத³தா³ஸதா³ஸகதா³ஸத்வம் நௌமி காந்திமத்யம்ப³॥ 20॥
து³ஷ்கரது³ஷ்க்ரு’தராஶேர்ந பி³பே⁴மி ஶிவே யதி³ ப்ரஸாத³ஸ்தே ।
த³லநே த்³ரு’ஷதா³ம் டங்க: கல்பேத ந கிம் நு காந்திமத்யம்ப³॥ 21॥
கோமலதே³ஹம் கிமபி ஶ்யாமலஶோப⁴ம் ஶரந்ம்ரு’கா³ங்கமுக²ம் ।
ரூபம் தவ ஹ்ரு’த³யே மம தீ³பஶ்ரியமேது காந்திமத்யம்ப³॥ 22॥
கிஞ்சநவஞ்சநத³க்ஷம் பஞ்சஶராரே: ப்ரபஞ்சஜீவாதும் ।
சஞ்சலமஞ்சலமக்ஷ்ணோரயி மயி குரு தே³வி காந்திமத்யம்ப³॥ 23॥
அஞ்சதி யம் த்வத³பாங்க:³ கிஞ்சித்தஸ்யைவ கும்ப⁴தா³ஸத்வே ।
அஹமஹமிகயா விபு³தா:⁴ கலஹம் கலயந்தி காந்திமத்யம்ப³॥ 24॥
கிமித³ம் வதா³த்³பு⁴தம் தே கஸ்மிம்ஶ்சில்லக்ஷிதே கடாக்ஷேண ।

ப்³ரு’ம்ஹாதீ³நாம் ஹ்ரு’த³யம் தீ³நத்வம் யாதி காந்திமத்யம்ப³॥ 25॥
ப்ராயோ ராயோபசிதே மாயோபாயோல்ப³ணாஸுரக்ஷபணே ।
கே³யோ ஜாயோருப³லே ஶ்ரேயோ பூ⁴யோऽஸ்து காந்திமத்யம்ப³॥ 26॥
கரணம் ஶரணம் தவ லஸத³லகம் குலகம் கி³ரீஶபா⁴க்³யாநாம் ।
ஸரலம் விரலம் ஜயதி ஸகருணம் தருணாம் ஹி காந்திமத்யம்ப³॥ 27॥
ஶங்கரி நமாம்ஸி வாணீ கிங்கரி தை³தேயராட்³ப⁴யங்கரி தே ।
கரவை முரவைர்யநுஜே புரவைர்யபி⁴கேऽத்³ய காந்திமத்யம்ப³॥ 28॥
தவ ஸேவாம் பு⁴வி கே வா நாகாங்க்ஷந்தே க்ஷமாப்⁴ரு’தஸ்தநயே ।
த்வமிவ ப⁴வேயுர்யதி³ தே ப⁴ஜந்தி யே யாம் ஹி காந்திமத்யம்ப³॥ 29॥
ப⁴வத³வஶிகா²பி⁴வீதம் ஶீதலயேர்மாம் கடாக்ஷவிக்ஷேபை: ।
காத³ம்பி³நீவ ஸலிலை: ஶிக²ண்டி³நம் தே³வி காந்திமத்யம்ப³॥ 30॥
த்வத்³கு³ணபய:கணம் மே நிபீய முக்தேரலங்க்ரியாம் கி³ரது ।
சேத:ஶுக்திர்முக்தாம் ப⁴க்திமிஷாம் தே³வி காந்திமத்யம்ப³॥ 31॥
கு³ணக³ணமஹாமணீநாமாக³மபாதோ²தி⁴ஜந்மபா⁴ஜாம் தே ।
கு³ணதாம் கதா³ நு ப⁴ஜதாம் மம தி⁴ஷணா தே³வி காந்திமத்யம்ப³॥ 32॥
பாடீரசர்சிதஸ்தநி கோடீரக்ரு’தக்ஷபாதி⁴ராட்கலிகே ।
வீடீரஸேந கவிதாதா⁴டீம் குரு மேऽத்³ய காந்திமத்யம்ப³॥ 33॥
தவ கருணாம் கிம் ப்³ரூமஸ்த்வாமப்யேஷாநவேக்ஷ்ய தூஷ்ணீகாம் ।
ஊரீகரோதி பாபிநமபி விநதம் தே³வி காந்திமத்யம்ப³॥ 34॥
ஈஶோऽபி விநா ப⁴வதீம் ந சலிதுமபி கிம் புநர்வயம் ஶக்தா: ।
கிமுபேக்ஷஸே ப்ரஸீத³க்ஷிதித⁴ரகந்யேऽத்³ய காந்திமத்யம்ப³॥ 35॥
மந்மாநஸாம்ரஶாகீ² பல்லவித: புஷ்பிதோऽநுராகே³ண ।
ஹர்ஷேண ச ப்ரஸாதா³ல்லகு⁴ தவ ப²லிநோऽஸ்து காந்திமத்யம்ப³॥ 36॥
த்⁴யாநாம்ப³ரவஸதேர்மம மாநஸமேக⁴ஸ்ய தை³ந்யவர்ஷஸ்ய ।
பத³யுக³ளீ தவ ஶம்பா லக்ஷ்மீம் வித³தா⁴து காந்திமத்யம்ப³॥ 37॥
கலிதபநபா⁴நுதப்தம் சித்தசகோரம் மமாதிஶீதாபி: ⁴ ।
ஜீவய கடாக்ஷத³ம்ப⁴ஜ்யோத்ஸ்நாபி⁴ர்தே³வி காந்திமத்யம்ப³॥ 38॥
ஜ்யோத்ஸ்நாஸத்⁴ரீசீபி⁴ர்து³க்³த⁴ஶ்ரீபி: ⁴ கடாக்ஷவீசீபி:⁴ ।

ஶீதலயாநீசீபி:⁴ க்ரு’பயா மாம் தே³வி காந்திமத்யம்ப³॥ 39॥
ருஷ்டா த்வமாக³ஸா யதி³ தர்ஜய த்³ரு’ஷ்ட்யாபி நேக்ஷஸே யதி³ மாம் ।
பா³ல இவ லோலசக்ஷு: கம் ஶரணம் யாமி காந்திமத்யம்ப³॥ 40॥
விப⁴வ: கே கிம் கர்தும் ப்ரப⁴வ: கருணா ந சேத்தவாந்தேऽபி ।
நோச்ச்²வஸிதும் க்ரு’தமேபி⁴ஸ்த்வாமீஶ்வரி நௌமி காந்திமத்யம்வ ॥ 41॥
ஜித்வா மத³முக²ரிபுக³ணமித்வா த்வத்³ப⁴க்தபா⁴வஸாம்ராஜ்யம் ।
க³த்வா ஸுக²ம் ஜநோऽயம் வர்தேத கதா³ நு காந்திமத்யம்ப³॥ 42॥
அகி²லதி³விஷதா³லம்பே³ பத³யுக்³மம் தே³வி தே ஸதா³ऽऽலம்பே³ ।
ஜக³தாம் கோ³மத்யம்ப³க்ஷிதித⁴ரகந்யேऽத்³ய காந்திமத்யம்ப³॥ 43॥
அத்ரைவ கல்பவல்லீசிந்தாமணிரஸ்தி காமதே⁴நுரபி ।
வேத்³மி ந கிம் யதி³ பு³த⁴தா பும்ஸா லப்⁴யேத காந்திமத்யம்ப³॥ 44॥
நாஹம் ப⁴ஜாமி தை³வம் மநஸாப்யந்யத்த்வமேவ தை³வம் மே ।
ந ம்ரு’ஷா ப⁴ணாமி ஶோத⁴ய மாநஸமாவிஶ்ய காந்திமத்யம்ப³॥ 45॥
கே²த³யஸி மாம் ம்ரு’க³ம் கிம் ம்ரு’க³த்ரு’ஷ்ணேவ ப்ரஸீத³ நௌமி ஶிவே ।
மோத³ய க்ரு’பயா நோ சேத்க்வ நு யாயாம் தே³வி காந்திமத்யம்ப³॥ 46॥
கார்யம் ஸ்வேந ஸ்வஹிதம் கோ நாம வதே³த³யம் ஜநோ வேத்தி ।
த்வம் வா வத³ஸி கிமஸ்மாத்³க³திஸ்த்வமேவாஸ்ய காந்திமத்யம்ப³॥ 47॥
த⁴ந்யோऽஸ்தி கோ மத³ந்யோ தி³வி வா பு⁴வி வா கரோஷி சேத்கருணாம் ।
இத³மபி விஶ்வம் விஶ்வம் மம ஹஸ்தே கிம் ச காந்திமத்யம்ப³॥ 48॥
தருணேந்து³சூட³ஜாயே த்வாம் மநுஜா யே ப⁴ஜந்தி தேஷாம் தே ।
பூ⁴தி: பதா³ப்³ஜதூ⁴லிர்தூ⁴லிர்பூ⁴திஸ்து காந்திமத்யம்ப³॥ 49॥
த்வாமத்ர ஸேவதே யஸ்த்வத்ஸாரூப்யம் ஸமேத்ய ஸோऽமுத்ர ।
ஹரகேல்யாம் த்வத³ஸூயாபாத்ரதி சித்ராங்கி³ காந்திமத்யம்ப³॥ 50॥
சித்ரீயதே மநஸ்த்வாம் த்³ரு’ஷ்ட்வா பா⁴க்³யாவதாரமூர்திம் மே ।
கிஞ்ச ஸுதா⁴ப்³தே⁴ர்லஹரீவிஹாரிதாமேதி காந்திமத்யம்ப³॥ 51॥
கிரது ப⁴வதீ கடாக்ஷாஞ்ஜலஜஸத்³ரு’க்ஷாந் ரஸேந தாத்³ரு’க்ஷாந் ।
க்ரு’தஸுரரக்ஷாந்மோஹநத³க்ஷாந்பீ⁴மஸ்ய காந்திமத்யம்ப³॥ 52॥

மாநஸவார்தி⁴நிலீநௌ ராக³த்³வேஷௌ ப்ரவோத⁴வேத³முஷௌ ।
மது⁴கைடபௌ⁴ தவேக்ஷணமீநோ மே ஹரது காந்திமத்யம்ப³॥ 53॥
மஞ்ஜுளபா⁴ஷிணி வஞ்ஜுலகுட்³மலலலிதாலகே லஸத்திலகே ।
பாலய குவலயநயநே பா³லம் மாம் தே³வி காந்திமத்யம்வ ॥ 54॥
புரமத²நவிலோலாபி: ⁴ படுலீலாபி: ⁴ கடாக்ஷமாலாபி:⁴ ।
ஶுப⁴ஶீலாபி: ⁴ குவலயநீலாபி: ⁴ பஶ்ய காந்திமத்யம்ப³॥ 55॥
கருணாரஸார்த்³ரநயநே ஶரணாக³தபாலநைகக்ரு’ததீ³க்ஷே ।
ப்ரகு³ணாப⁴ரணே பாலய தீ³நம் மாம் தே³வி காந்திமத்யம்ப³॥ 56॥
நரஜந்மைவ வரம் த்வத்³ப⁴ஜநம் யேந க்ரியேத சேத³ஸ்மாத் ।
கிமவரமேவம் நோ சேத³தஸ்ததே³வாஸ்து காந்திமத்யம்ப³॥ 57॥
யத்³து³ர்லப⁴ம் ஸுரைரபி தந்நரஜந்மாதி³ஶோ நமாம்யேதத் ।
ஸார்த²ய தா³நாத்³ப⁴க்தேர்வ்யர்த²ய மாந்யேந காந்திமத்யம்ப³॥ 58॥
ஜீவதி பஞ்சபி⁴ரேபி⁴ர்ந விநாऽஸ்த்யேபி⁴ர்ஜநஸ்தநும் ப⁴ஜதே ।
தத³பி ததா³ஸீநாம் த்வாம் த³ரமபி நோ வேத்தி காந்திமத்யம்ப³॥ 59॥
யத்ப்ரேமத்³விபவத³நே ஷட்³வத³நே வா குருஷ்வ தந்மயி தே ।
ஜாத்வபி மா பூ⁴த்³பே⁴த:³ஸ்தோகேஷ்வஸ்மாஸு காந்திமத்யம்ப³॥ 60॥
ஶம்ப³ரருஹருசிவத³நே ஶம்ப³ரரிபுஜீவிகே ஹிமாத்³ரிஸுதே ।
அம்ப³ரமத்⁴யே ப³ம்ப³ரட³ம்ப³ரசிகுரேऽவ காந்திமத்யம்ப³॥ 61॥
மந்மாநஸபாடீ²நம் கலிபுலிநே க்ரோத⁴பா⁴நுஸந்தப்தே ।
ஸிஞ்ச பரிதோ ப்⁴ரமந்தம் க்ரு’போர்மிபி⁴ர்தே³வி காந்திமத்யம்ப³॥ 62॥
யமிந: க்வ வேத³முகுடாந்யபி ப⁴வதீம் பா⁴வயந்தி வா நோ வா ।
யத்³யேவம் மம ஹ்ரு’த³யம் வேத்து கத²ம் ப்³ரூஹி காந்திமத்யம்ப³॥ 63॥
க்லிஶ்யத்யயம் ஜநோ ப³த ஜநநாத்³யைரித்யஹம் ஶ்ரிதோ ப⁴வதீம் ।
தத்ராப்யேவம் யதி³ வத³ தவ கிம் மஹிமாऽத்ர காந்திமத்யம்ப³॥ 64॥
வ்ரு’ஜிநாநி ஸந்து கிமதஸ்தேஷாம் தூ⁴த்யை ந கிம் ப⁴வேத்³வத³ தே ।
ஸ்மரணம் த்³ரு’ஷது³த்க்ஷேபணமிவ காகக³ணஸ்ய காந்திமத்யம்ப³॥ 65॥
ப்ரஸரதி தவ ப்ரஸாதே³ கிமலப்⁴யம் வ்யத்யயே து கிம் லப்⁴யம் ।
லப்⁴யமலப்⁴யம் கிம் நஸ்தேந விநா தே³வி காந்திமத்யம்ப³॥ 66॥

கிம் சிந்தயாமி ஸம்விச்ச²ரது³த³யம் த்வத்பத³ச்ச²லம் கதகம் ।
க்⁴ரு’ஷ்டம் யதி³ ப்ரஸீதே³த்³த்⁴ரு’த³யஜலம் மேऽத்³ய காந்திமத்யம்ப³॥ 67॥
விப⁴ஜது தவ பத³யுக³ளீ ஹம்ஸீயோகீ³ந்த்³ரமாநஸைகசரீ ।
ஸம்வித³ஸம்வித்பயஸீ மிலிதே ஹ்ரு’தி³ மேऽத்³ய காந்திமத்யம்ப³॥ 68॥
கியதா³யுஸ்தத்ரார்த⁴ம் ஸ்வப்நே ந ஹ்ரு’தம் கியச்ச பா³ல்யாத்³யை: ।
கியத³ஸ்தி கேந ப⁴ஜநம் த்ரு’ப்திஸ்தவ கேந காந்திமத்யம்ப³॥ 69॥
வேத்³மி ந த⁴ர்மமத⁴ர்மம் காயக்லேஶோऽஸ்த்யதோ³ விசாரப²லம் ।
ஜாநாம்யேகம் ப⁴ஜநம் தவ ஶுப⁴த³ம் ஹீதி காந்திமத்யம்ப³॥ 70॥
ஸ்நிஹ்யதி போ⁴கே³ த்³ருஹ்யதி யோகா³யேத³ம் வ்ரு’தா²ऽத்³ய முஹ்யதி மே ।
ஹ்ரு’த³யம் கிமு ஸ்வதோ வா பரதோ வா வேத்தி காந்திமத்யம்ப³॥ 71॥
ந பி³பீ⁴மோ ப⁴வஜலதே⁴ர்த³ரமபி த³நுஜாரிஸோத³ரி ஶிவே தே ।
ஆஸ்தே கடாக்ஷவீக்ஷாதரணிர்நநு தே³வி காந்திமத்யம்ப³॥ 72॥
சிந்தாமணௌ கரஸ்தே²ऽப்யடநம் வீதீ²ஷு கிம் ப்³ருவே மாத: ।
வத³ கிம் மே த்வயி ஸத்யாமந்யாஶ்ரயணே ந காந்திமத்யம்ப³॥ 73॥
நரவர்ணநேந ரஸநா பரவநிதாவீக்ஷணேந நேத்ரமபி ।
க்ரௌர்யேண மநோऽபி ஹதம் பா⁴வ்யம் து ந வேத்³மி காந்திமத்யம்ப³॥ 74॥
த்ராஸிதஸுரபதிதப்தம் தப்தம் கிம் த⁴ர்மமேவ வா க்லு’ப்தம் ।
கிமபி ந ஸஞ்சிதமமிதம் வ்ரு’ஜிநமயே கிம் து காந்திமத்யம்ப³॥ 75॥
பாபீத்யுபேக்ஷஸே சேத்பாதும் காऽந்யா ப⁴வேத்³விநா ப⁴வதீம் ।
கிமித³ம் ந வேத்³மி ஸோऽயம் ப³கமந்த்ர: கஸ்ய காந்திமத்யம்ப³॥ 76॥
வஞ்சயிதும் வ்ரு’ஜிநாத்³யைர்முக்³தா⁴ந்ப⁴வதீம் விநேதராந்நேக்ஷே ।
கிமத: பரம் கரிஷ்யஸி விதி³தமித³ம் மேऽத்³ய காந்திமத்யம்ப³॥ 77॥
வஞ்சயஸி மாம் ருத³ந்தம் பா³லமிவ ப²லேந மாம் த⁴நாட்⁴யேந ।
மாஸ்து கதா³பி மமேத³ம் கைவல்யம் தே³ஹி காந்திமத்யம்ப³॥ 78॥
த்ரய்யா கிம் மேऽத்³ய கு³ணே தவ விதி³தே யோ யதஸ்து ஸம்ப⁴வதி ।
ஆஸ்தாம் மௌக்திகலாபே⁴ ஸதி ஶுக்த்யா கிம் நு காந்திமத்யம்ப³॥ 79॥
அத்³பு⁴தமித³ம் ஸக்ரு’த்³யேந ஜ்ஞாதா வா ஶ்ரியோ தி³ஶஸ்யேப்⁴ய: ।

யே க²லு ப⁴க்தாஸ்தேப்⁴ய:கைவல்யம் தி³ஶஸி காந்திமத்யம்ப³॥ 80॥
ஸுரநைசிகீவ விபு³தா⁴ந்காத³ம்பி³நிகேவ நீலகண்ட²மபி ।
ப்ரீணயஸி மாநஸம் மே ஶோப⁴ய ஹம்ஸீவ காந்திமத்யம்ப³॥ 81॥
கர்தும் மந:ப்ரஸாத³ம் தவ மயி சேத்கிம் கரிஷ்யதி வ்ரு’ஜிநம் ।
ஜலஜவிகாஸே பா⁴நோ: பரிபந்தி²தமோ நு காந்திமத்யம்ப³॥ 82॥
தவ து கருணா ஸ்ரவந்த்யாம் ப்ரவஹந்த்யாம் ஸ்தோகதா க³தேதி மயா ।
லுட²தி ஸ்பு²டதி மநோ மே நேத³ம் ஜாநாஸி காந்திமத்யம்ப³॥ 83॥
ஶோத⁴யிதுமுதா³ஸீநா யதி³ மாம் பாத்ரம் கிமஸ்ய பஶ்யாஹம் ।
மாத்³ரு’ஶி கா வா வார்தா தா³ஸஜநே காந்திமத்யம்ப³॥ 84॥
அப⁴ஜமநந்யக³திஸ்த்வாம் கிம் குர்யாஸ்த்வம் ந வேத்³ம்யத:ப்ரப்⁴ரு’தி ।
அவநே வாऽநவநே வா ந விசாரோ மேऽஸ்தி காந்திமத்யம்ப³॥ 85॥
கிம் வர்ததே மமாஸ்மாந்நிகி²லஜக³ந்மஸ்தலாலிதம் பா⁴க்³யம் ।
யமிஹ்ரு’த³யபத்³மஹம்ஸீம் யத்த்வாம் ஸேவேऽத்³ய காந்திமத்யம்ப³॥ 86॥
கர்தும் ஜக³ந்தி விதி⁴வத்³ப⁴ர்தும் ஹரிவத்³கி³ரீஶவத்³த⁴ர்தும் ।
லீலாவதீ த்வமேவ ப்ரதீயஸே தே³வி காந்திமத்யம்ப³॥ 87॥
கேசித்³வித³ந்தி ப⁴வதீம் கேசிந்ந வித³ந்தி தே³வி ஸர்வமித³ம் ।
த்வத்க்ரு’த்யம் வத³ஸத்யம் கிம் லப்³த⁴ம் தேந காந்திமத்யம்ப³॥ 88॥
ஶாஸ்த்ராணி குக்ஷிபூர்த்யை ஸ்பூ²ர்த்யை நிக³மாஶ்ச கர்மணா கிம் தை: ।
கிம் தவ தத்த்வம் ஜ்ஞேயம் யைஸ்த்வத்க்ரு’பயைவ காந்திமத்யம்ப³॥ 89॥
கிம் ப்ரார்த²யே புந: புநரவநே ப⁴வதீம் விநா விசார:ஸ்யாத் ।
கஸ்யா: க இதி வித³ந்நபி தூ³யே மோஹேந காந்திமத்யம்ப³॥ 90॥
விது³ஷஸ்த்வாம் ஶரணம் மே ஶாஸ்த்ரஶ்ரமலேஶவார்தயாபி க்ரு’தம் ।
கரஜுஷி நவநீதே கிம் து³க்³த⁴விசாரேண காந்திமத்யம்ப³॥ 91॥
ப்ரணவோபநிஷந்நிக³மாக³மயோகி³மந:ஸ்விவாதிதுங்கே³ஷு ।
பா⁴ஹி ப்ரபே⁴வ தரணேர்மம ஹ்ரு’தி³ நிம்நேऽபி காந்திமத்யம்ப³॥ 92॥
ஸ்பு²டிதாருணமணிஶோப⁴ம் த்ருடிதாபி⁴நவப்ரவாலம்ரு’து³லத்வம் ।
ஶ்ருதிஶிக²ரஶேக²ரம் தே சரணாப்³ஜம் ஸ்தௌமி காந்திமத்யம்ப³॥ 93॥

தவ சரணாம்பு³ஜப⁴ஜநாத³ம்ரு’தரஸஸ்யந்தி³ந: கதா³ப்யந்யத் ।
ஸ்வப்நேऽபி கிஞ்சித³பி மே மா ஸ்ம ப⁴வேத்³தே³வி காந்திமத்யம்ப³॥ 94॥
விஸ்மாபநம் புராரேரஸ்மாத்³ரு’க்³ஜீவிகாம் பராத்பரமம் ।
ஸுஷமாமயம் ஸ்வரூபம் ஸதா³ நிஷேவேய காந்திமத்யம்ப³॥ 95॥
மங்க³ளமஸ்த்விதி பிஷ்டம் பிநஷ்டி கீ:³ஸர்வமங்க³ளாயாஸ்தே ।
வஶிதஜயாயாஶ்ச ததா² ஜயேதி வாதோ³ऽபி காந்திமத்யம்ப³॥ 96॥
ஆஶாஸிதுர்விபூ⁴த்யை ப⁴வதி ப⁴வத்யை ஹி மங்க³ளாஶாஸ்தி: ।
ஸ்வாமிஸம்ரு’த்³த்⁴யாஶம்ஸா ப்⁴ரு’த்யோந்நத்யை ஹி காந்திமத்யம்ப³॥ 97॥
நிக³மைரபரிச்சே²த்³யம் க்வ வைப⁴வம் தேऽல்பதீ: ⁴ க்வ சாஹமிதி ।
தூஷ்ணீகம் மாம் ப⁴க்திஸ்தவ முக²ரயதி ஸ்ம காந்திமத்யம்ப³॥ 98॥
அநுகம்பாபரவஶிதம் கம்பாதடஸீம்நி கல்பிதாவஸத²ம் ।
உபநிஷதா³ம் தாத்பர்யம் தவ ரூபம் ஸ்தௌமி காந்திமத்யம்ப³॥ 99॥
ஜய த⁴ரணீத⁴ரதநயே ஜய வேணுவநாதி⁴ராட்ப்ரியே தே³வி ।
ஜய ஜம்ப⁴பே⁴தி³விநுதே ஜய ஜக³தாமம்ப³ கந்திமத்யம்ப³॥ 100॥
கு³ணமஞ்ஜரிபிஞ்ஜரிதம் ஸுந்த³ரரசிதம் விபூ⁴ஷணம் ஸுத்³ரு’ஶாம் ।
கீ³திஶதகம் ப⁴வத்யா:க்ஷயது கடாக்ஷேண காந்திமத்யம்ப³॥ 101॥
வப்தா யஸ்ய மநீஷிஹாரதரல:ஶ்ரீவேங்கடேஶோ மஹாந்-
மாதா யஸ்ய புந:ஸரோஜநிலயா ஸாத்⁴வீஶிரோபூ⁴ஷணம் ।

ஶ்ரீவத்ஸாபி⁴ஜநாம்ரு’தாம்பு³தி⁴விது: ⁴ ஸோऽயம் கவி:ஸுந்த³ரோ
தே³வ்யா கீ³திஶதம் வ்யத⁴த்த மஹிதம் ஶ்ரீகாந்திமத்யா முதே³॥ 102॥

இதி ஶ்ரீஸுந்த³ராசார்யப்ரணீதம் தே³வீகீ³திஶதகம் ஸம்பூர்ணம் ॥

